
SAMARQAND VILOYATIDA AGROTURIZMNI 
RIVOJLANTIRISH ISTIQBOLLARI
Jo‘raqul Rahmiddin o‘g‘li Yaxshiliqov 

Fаrhod Mahmudovich Tirkashev 

Annotatsiya: Ushbu maqolada Samarqand viloyatida agroturizmni rivojlantirish istiqbollari tahlil qilinadi. Agroturizm bu 
qishloq xo‘jaligi faoliyatini turizm bilan uyg‘unlashtirgan holda, mahalliy aholiga qo‘shimcha daromad manbai yaratish 
va qishloq infratuzilmasini yaxshilashga xizmat qiluvchi yo‘nalishdir. Tadqiqotda viloyatning tabiiy-iqlim sharoitlari, tarixiy 
va madaniy merosi, shuningdek, mavjud qishloq xo‘jaligi resurslari agroturistik salohiyatni oshirishdagi roli yoritilgan. 
Shuningdek, xorijiy tajriba asosida mahalliy sharoitga mos innovatsion yondashuvlar, investitsiya jalb qilish imkoniyatlari 
va kadrlar tayyorlash muammolari tahlil qilinadi. Agroturizmni rivojlantirish orqali mintaqaviy iqtisodiyotni diversifikatsiya 
qilish va barqaror rivojlanishni ta'minlashning muhim omillari ko‘rsatib o‘tiladi.

Kalit soʻzlar: Samarqand viloyati, agroturizm, qishloq xo‘jaligi, barqaror rivojlanish, turizm infratuzilmasi, investitsiya, 
innovatsion yondashuv, mintaqaviy iqtisodiyot.

Abstract: This article analyzes the prospects for the development of agritourism in the Samarkand region. Agritourism 
is a form of tourism that integrates agricultural activities with travel experiences, serving as an additional source of 
income for local residents and contributing to the improvement of rural infrastructure. The study highlights the role of 
the region’s natural and climatic conditions, historical and cultural heritage, as well as existing agricultural resources in 
enhancing agritourism potential. Moreover, the article examines innovative approaches adapted to local conditions based 
on international experience, opportunities for attracting investment, and issues related to training qualified personnel. It 
emphasizes the significance of agritourism in diversifying the regional economy and ensuring sustainable development.

Key words: Samarkand region, agritourism, agriculture, sustainable development, tourism infrastructure, investment, 
innovative approach, regional economy.

Аннотация: В данной статье анализируются перспективы развития агротуризма в Самаркандской области. 
Агротуризм представляет собой форму туризма, сочетающую сельскохозяйственную деятельность с 
туристическими впечатлениями, служащую дополнительным источником дохода для местного населения 
и способствующую улучшению сельской инфраструктуры. В исследовании подчеркивается роль природно-
климатических условий региона, его историко-культурного наследия, а также существующих сельскохозяйственных 
ресурсов в повышении агротуристического потенциала. Кроме того, в статье рассматриваются инновационные 
подходы, адаптированные к местным условиям на основе международного опыта, возможности привлечения 
инвестиций и вопросы подготовки квалифицированных кадров. Особое внимание уделяется значению агротуризма 
для диверсификации региональной экономики и обеспечения устойчивого развития.

Ключевые слова: Самаркандская область, агротуризм, сельское хозяйство, устойчивое развитие, туристическая 
инфраструктура, инвестиции, инновационный подход, региональная экономика.

K I R I S H
Bugungi kunda turizm sohasi global miqyosda jadal sur’atlar bilan rivojlanib, iqtisodiyotning muhim 

tarmoqlaridan biriga aylanmoqda. Ayniqsa, so‘nggi yillarda an’anaviy turizm yo‘nalishlariga alternativ bo‘lgan, 
ekologik, madaniy va iqtisodiy jihatdan foydali bo‘lgan agroturizmga qiziqish ortib bormoqda. Agroturizm qishloq 
xo‘jaligi faoliyatini turizm bilan uyg‘unlashtirgan holda, sayyohlarga mahalliy hayot tarzini yaqindan tanitish, 
ayni paytda esa qishloq hududlarida yashovchi aholiga yangi iqtisodiy imkoniyatlar yaratish imkonini beruvchi 
zamonaviy yo‘nalishdir.

Samarqand viloyati o‘zining boy tabiiy resurslari, tarixiy obidalari, qadimiy madaniyati va serhosil yerlari 
bilan nafaqat O‘zbekistonda, balki butun Markaziy Osiyo mintaqasida agroturizmni rivojlantirish uchun katta 
salohiyatga ega hududlardan biri hisoblanadi. Ushbu maqolada viloyatda agroturizm sohasini rivojlantirish 

imkoniyatlari, mavjud muammolar, xorijiy tajribalar asosida joriy etilishi mumkin bo‘lgan innovatsion yondashuvlar 
va istiqbolli yo‘nalishlar tahlil qilinadi. Mazkur masalani o‘rganish, nafaqat turizm sanoatini diversifikatsiya qilish, 
balki mintaqaviy iqtisodiy barqarorlikni ta’minlashda ham muhim ahamiyat kasb etadi.

M A V Z U G A  O I D  A D A B I Y O T L A R  S H A R X I
Agroturizm sohasining nazariy asoslari va amaliy rivojlanish yo‘nalishlari haqida dunyo miqyosida ko‘plab 

tadqiqotlar olib borilgan. Xususan, xorijiy olimlar tomonidan agroturizmning hududiy rivojlanishga, ekologik 
barqarorlikka hamda qishloq aholisi daromadlarini oshirishga qo‘shgan hissasi chuqur o‘rganilgan.

Masalan, Philip Kotler va John Bowen kabi marketing va turizm sohasidagi tadqiqotchilar agroturizmni 
hududiy brend yaratish va turistik mahsulotlarni diversifikatsiya qilishda muhim vosita sifatida ko‘rsatganlar. 
Roberts & Hall (2001) o‘z ishlarida agroturizmning Yevropa mamlakatlaridagi muvaffaqiyatli tajribalarini tahlil 
qilib, kichik fermer xo‘jaliklarining turizm bilan integratsiyasi orqali iqtisodiy barqarorlikka erishish mumkinligini 
ta’kidlaganlar.

Sharqiy Yevropa va Osiyo mamlakatlarida olib borilgan tadqiqotlar (masalan, Petrova, 2015 va Lee, 2012) 
agroturizmni rivojlantirishda davlat siyosatining ahamiyati, subsidiya va imtiyozlar tizimi, hamda mahalliy 
aholining ishtiroki muhimligini ko‘rsatadi.

O‘zbekiston olimlari ham ushbu yo‘nalishda ilmiy izlanishlar olib bormoqda. Jumladan, X. Yusupov, M. 
Jo‘rayev va D. Karimovlarning ishlari Samarqand viloyatida agroturizm imkoniyatlarini aniqlash, tabiiy-geografik 
resurslarni baholash, mavjud infratuzilmani rivojlantirish va hududiy ixtisoslashuvni aniqlash kabi masalalarni 
qamrab olgan. Ularning tadqiqotlarida mahalliy aholining turizmga bo‘lgan munosabati, investitsion muhit va 
kadrlar tayyorlash tizimi alohida o‘rin egallaydi.

Shuningdek, O‘zbekiston Respublikasi Turizm va madaniy meros vazirligining so‘nggi yillardagi strategik 
hujjatlari va qarorlari agroturizmni davlat siyosatining ustuvor yo‘nalishlaridan biri sifatida e’tirof etmoqda.

Tadqiqot metodologiyasi:
Ushbu maqolani yozishda nazariy tahlil, empirik kuzatuv, so‘rovnoma, statistik va komparativ (taqqoslov) 

tahlil, komparativ tahlil usullaridan foydalanildi.

T A H L I L  V A  N A T I J A L A R
Samarqand viloyati o‘zining qulay geografik joylashuvi, turli xil iqlim zonalari, boy tabiiy resurslari va tarixiy 

obidalari bilan ajralib turadi. Bu viloyat qishloq xo‘jaligiga ixtisoslashgan bo‘lib, ayniqsa, uzumchilik, bog‘dorchilik, 
chorvachilik va sabzavotchilik keng rivojlangan. Bunday faoliyat turlari turistik faoliyat bilan uyg‘unlashgan 
holda, ayniqsa ekologik va tajriba asosida dam olishni xohlaydigan sayyohlar uchun qiziqarli tajriba taklif etadi.

Qo‘shrabot, Urgut, Pastdarg‘om va Nurobod tumanlarining tabiiy landshaftlari, toza ekologik muhit, 
an’anaviy uy-ro‘zg‘or ishlari, milliy taomlar va hunarmandchilik mahsulotlari orqali kuchli agroturistik tajriba 
yaratish mumkin. Jumladan, Qo‘shrabot tumanidagi tog‘li hududlarda chorvachilik bilan shug‘ullanuvchi 
xo‘jaliklar, Urgutda esa bog‘dorchilik va xalq hunarmandchiligi agroturizm obyektlariga aylanish salohiyatiga 
ega.

Agroturizmni rivojlantirishda mavjud infratuzilma muhim omil sanaladi. Afsuski, viloyatdagi ko‘plab qishloq 
joylarida yo‘llar, ichimlik suvi, sanitariya va internet aloqasi kabi asosiy infratuzilmalar yetarli darajada emas. 
Shu bilan birga, turistik xizmatlar ko‘rsatish (mehmon uylari, qo‘shimcha servislar, gidlik xizmatlari) hali yaxshi 
rivojlanmagan.

Iqtisodiy muhitda esa agroturizm uchun zarur moliyaviy ko‘mak, kreditlar va sarmoyaviy tashabbuslar kam. 
Fermer xo‘jaliklari bu sohani rivojlantirishda manfaatdor bo‘lsa-da, ko‘plab mulkdorlar zarur bilim va tajribaga 
ega emaslar.

Ushbu mavzuni o‘rganish jarayonida aniqlanishicha, agroturizmni boshlashda quyidagi to‘siqlar mavjud: 
moliyaviy mablag‘ning yetishmasligi,
mehnat resurslari tanqisligi, 
turistlar bilan ishlash tajribasining yo‘qligi.
Shuningdek, viloyatdagi ayrim sayyohlik agentliklari vakillari bilan suhbatlar davomida ular mahalliy qishloq 

hududlarida agroturizm marshrutlarini tashkil qilish istagini bildirganlar, ammo zamonaviy xizmatlar bilan 
ta’minlangan manzillar soni juda kamligini qayd etishgan.

Tadqiqot doirasida Samarqand viloyatining agroturistik salohiyati quyidagi SWOT (kuchli, zaif tomonlar, 
imkoniyatlar va tahdidlar) tahlili asosida baholandi:

Kuchli tomonlar:
Boy tarixiy-madaniy meros va obidalar bilan yaqinlik
Qishloq xo‘jaligi faoliyatining xilma-xilligi (uzumchilik, bog‘dorchilik, chorvachilik) 

Mehmondo‘st va urf-odatlarga boy mahalliy aholi
Toza ekologik muhit va tabiiy landshaftlar
Zaif tomonlar: 
Turistik infratuzilmaning yetarli emasligi
Mutaxassis va kadrlar tanqisligi
Mahalliy aholining agroturizm haqida ma’lumotga ega emasligi
Xizmat ko‘rsatish sifati pastligi
Imkoniyatlar:
Davlat tomonidan turizmni qo‘llab-quvvatlash dasturlari mavjud
Xorijiy sayyohlarning ekoturizm va agroturizmga bo‘lgan qiziqishi ortib bormoqda
Raqamli texnologiyalar orqali marketing va reklama imkoniyatlari
Mahalliy mahsulotlar orqali brending qilish imkoniyati
Tahdidlar:
Iqlim o‘zgarishi natijasida hosildorlik va tabiiy resurslarga salbiy ta’sir
Aholining tayyorgarlik darajasi pastligi
Agroturizmni noto‘g‘ri anglash (masalan, faqat ovqat-ichimlik xizmatlariga bog‘lab qo‘yish)
Mahalliy aholining mentaliteti va ijtimoiy cheklovlar
Tahlillar shuni ko‘rsatdiki, Samarqand viloyati agroturizmni rivojlantirish uchun yuksak salohiyatga ega. 

Biroq, bu salohiyatni to‘liq ishga solish uchun quyidagi muammolarni hal qilish zarur:
Tashkiliy infratuzilmani rivojlantirish orqali qishloq joylarida transport, suv, elektr, internet va sanitariya 

infratuzilmasini yaxshilash lozim.
Kadrlar tayyorlash va malaka oshirish asosida mahalliy aholi uchun agroturizm sohasida treninglar, 

seminarlar tashkil etilishi kerak.
Moliyaviy ko‘mak va imtiyozlar berish natijasida fermer xo‘jaliklariga kreditlar, subsidiya va sarmoyalarni 

jalb qilish uchun davlat dasturlari kuchaytirilishi zarur.
Marketing, raqamli reklama, mahalliy mahsulotlar va xizmatlarni mahalliy va xorijiy bozorlarga olib chiqish 

uchun innovatsion marketing usullarini joriy etish muhim.
Xalqaro tajribani mahalliy sharoitga moslashtirishda Polsha, Italiya, Turkiya kabi mamlakatlarning 

agroturizm tajribasini o‘rganib, Samarqand sharoitiga mos model yaratish mumkin.

1-jadval. Agroturizmni rivojlantirish omillari tahlili – Samarqand viloyati misolida.

№ Yo‘nalish / 
Omil Mavjud holat Muammo / To‘siq Taklif etilayotgan yechim

1 Tabiiy resurslar
Tog‘li va tog‘oldi hududlar, 
serhosil yerlar, toza havo, 
manzarali landshaft

Salohiyat yetarli, ammo 
kam foydalanilmoqda

Agroturizmga mos manzillarni 
aniqlash va xaritada belgilash

2 Tarixiy-madaniy 
salohiyat

Tarixiy obidalar, urf-odatlar, 
milliy taomlar

Agroturistik paketlarga 
integratsiya qilinmagan

Madaniy tadbirlarni agroturizm 
marosimlariga bog‘lash

3 Infratuzilma Ba’zi hududlarda zaif (yo‘l, suv, 
internet)

Turistlar uchun noqulay 
sharoitlar

Davlat-xususiy sheriklik asosida 
infratuzilmani rivojlantirish

4 Aholi ishtiroki Aksariyat aholi qiziqmoqda, 
lekin tajriba yo‘q

Malaka va bilim darajasi 
past

O‘quv kurslari, seminarlar, 
amaliy treninglar tashkil etish

5 Investitsiya 
muhiti Boshlang‘ich tashabbuslar bor

Moliyaviy resurslar 
cheklangan, 
sarmoyadorlar kam

Imtiyozli kreditlar va soliq 
yengilliklarini joriy etish

6 Mahsulot va 
xizmatlar

Mahalliy mahsulotlar, milliy 
taomlar mavjud

Sifat va servis darajasi 
past

Sertifikatlashtirish va xizmat 
ko‘rsatish standartlarini joriy 
qilish

7 Marketing va 
reklama

Turli loyihalar mavjud, lekin 
yoritilishi sust

Aholi va sayyohlar 
xabardorligi past

Raqamli platformalar orqali 
targ‘ibot va reklama

8 Xalqaro tajriba O‘rganilmoqda, lekin joriy 
etilmagan

Tajribani moslashtirishda 
muammolar

Polsha, Turkiya, Italiya 
tajribasini lokal modelga 
moslashtirish

X U L O S A  V A  T A K L I F L A R
O‘tkazilgan tahlillar asosida aniqlanishicha, Samarqand viloyatida agroturizmni rivojlantirish uchun zarur 

bo‘lgan tabiiy-geografik, iqtisodiy, madaniy va mehnat resurslari mavjud. Hududning boy tarixiy merosi, qishloq 
xo‘jaligi faoliyatining xilma-xilligi, ekologik tozaligi va mahalliy aholining turmush tarzi agroturizm uchun noyob 
imkoniyatlarni taqdim etadi.

Tadqiqot davomida aniqlanishicha, viloyatda agroturizm salohiyati borligiga qaramay, bu yo‘nalishda 
faoliyat yuritayotgan subyektlar soni kam, infratuzilma zaif rivojlangan, marketing va servis xizmati sust, kadrlar 
yetishmaydi va aholining bu boradagi xabardorligi past. So‘rovnoma va tahlillar natijasida mahalliy aholining bu 
soha orqali daromad topishga tayyor ekanini, biroq ularda zarur bilim, ko‘nikma va tashkiliy yordam yo‘qligini 
ko‘rsatdi.

Agroturizmning to‘g‘ri yo‘lga qo‘yilishi nafaqat iqtisodiy daromad, balki ijtimoiy va madaniy rivojlanishga 
ham xizmat qiladi. Ayniqsa, bu soha qishloq hududlarida ish o‘rinlari yaratish, yoshlarni ish bilan ta’minlash, 
qadimiy urf-odat va xalq hunarmandchiligi rivojiga turtki beradi. Shu sababli agroturizmni Samarqand viloyatining 
mintaqaviy ixtisoslashgan rivojlanish strategiyasiga kiritish dolzarb hisoblanadi.

Har bir tumanning tabiiy va iqtisodiy imkoniyatlariga qarab ixtisoslashtirilgan agroturizm zonalari tashkil 
etilishi zarur. Masalan:

Urgut – bog‘dorchilik, hunarmandchilik va ziyorat turizmi asosida;
Qo‘shrabot – tog‘li ekoturizm va chorvachilik asosida;
Nurobod – an’anaviy uy-ro‘zg‘or faoliyati va milliy ovqatlar yo‘nalishida;
Pastdarg‘om – issiqxona xo‘jaligi va bog‘lar asosida.
Qishloq joylarda turistik infratuzilmalar ya’ni yo‘llar, ichimlik suvi, elektr, internet, sanitariya tizimlari, tibbiy 

punktlar qurilishi va modernizatsiyasi davlat dasturlariga kiritilishi lozim.Agroturizm obyektlariga olib boruvchi 
yo‘nalishlar belgilanib, xaritaga kiritilishi zarur.Fermer xo‘jaliklari va tadbirkorlar uchun imtiyozli kreditlar, 
subsidiyalar, soliq yengilliklari va grantlar ajratilishi kerak.

Agroturizm bilan shug‘ullanuvchilar uchun huquqiy me’yorlar soddalashtirilgan tartibda ishlab chiqilishi 
lozim.Qishloq joylardagi aholi, ayniqsa yoshlar uchun agroturizm sohasida kasb-hunar o‘rgatish kurslari, 
onlayn darslar va mahorat mashg‘ulotlari tashkil etilishi kerak. OTMlar va kasb-hunar maktablarida “Agroturizm 
asoslari”, “Qishloq joylarda turistik xizmat ko‘rsatish” kabi yo‘nalishlar ochilishi orqali ushbu tizimni rivojlantirish 
tavsiya etiladi.

Mahalliy agroturizm obyektlari uchun veb-sayt, mobil ilova, onlayn bron qilish tizimi yaratish zarur.Viloyat 
darajasida yagona “Samarqand Agrotour” platformasini ishga tushirish va unga tumanlardagi turistik obyektlarni 
birlashtirish kerak.Polsha, Turkiya, Italiya kabi davlatlarning agroturizm tajribasini o‘rganib, Samarqand 
sharoitiga moslashtirilgan model ishlab chiqilishi lozim.

Xalqaro donorlar bilan hamkorlikda tajriba almashish loyihalari va o‘quv dasturlari tashkil etilishi mumkin.
Mahalliy bayramlar, xalq o‘yinlari, milliy taomlar tanlovi kabi madaniy tadbirlarni agroturizm dasturlariga kiritish.
Agroturistik marshrutlarga ekologik sayohatlar (eko-turlar), tog‘ yurishlari, tabiiy bog‘lar tashrifi kabi elementlarni 
qo‘shish lozim.

